
ANDER REELS VIR ABNORMALE TYE

Nog 'n boekjaar, die een tot 30 Junie 2008, is verby. Dis
verblydend om te weet dat ons eenheidverkope die
afgelope vyf jaar aansienlik gestyg het, met 'n
beduidende sprong van 40% van 2005 tot 2006. Dit kan
toegeskryf word aan die volgende strategieé wat ons in
dié tydperk geimplementeer het:

« Die verhoogde "stoot"-strategie-bemarkingspogings
op handelaarvlak, asook 'n "trek"-strategie wat op
die eindverbruiker gemik is.

Nuwe ontwikkelinge met dié dat ons, danksy julle
insette, ons N&O-afdeling vergroot het en ons reeks
kon uitbrei.

Die toevoeging van 'n reeks strooiers van Amazone,
waarvan die verkope die afgelope paar jaar
geweldig toegeneem het.

'n Groter fokus op die dra van voorraad by alle
handelaars en ook by Falcon self.

Hierdie inisiatiewe het ons gehelp om oor die afgelope
drie jaar die gewenste vlakke te handhaaf 'n prestasie
op sigself.

Maar soos julle weet, staan ons nou voor 'n aantal
negatiewe invioede in die mark. Die prys van staal het
buite beheer gestyg, en styg steeds. Hier onder volg 'n
opsomming van die stygings wat ons van 2007 tot 2008
(tot dusver) ondervind het:

STAALPRYS-STYGINGS
2007

FEB 2007 10%
2008
FEB 2008 9%
MAART 2008 10%
APRIL 2008 19%
MEI 2008 18%
JUNIE 2008 5%
JULIE 2008 5%
AUG 2008 4%
TOTAAL 70%

In 2007 was daar een styging van 10%, terwyl daar in
die eerste 8 maande van 2008 alleen reeds soveel as 7
stygings van altesaam 70% was. Hierdie stygings,
saamgetel, beteken 'n totale styging van 93% vir die
jaar. Ons bid opreg dat pryse oor alle kommoditeite
heen sal stabiliseer, en selfs sal afkom, sodat ons na
normaal kan terugkeer.

Nie net moet ons hoé pryse die hoof bied nie, ons het
ook voortdurend te doen met verskaffingsprobleme en
abnormaal lang leweringstye. Ons doen 'n beroep aan
al ons handelaars om hulle voorraadbehoeftes te
bepaal en meer voorraad as voorheen aan te hou,
omdat daar tekorte ondervind gaan word. Die meeste

van die staalhandelaars werk

op 'n toewysingsbasis, wat

beteken dat hulle vanjaar vir

minder staal sal kwalifiseer as

wat hulle verlede jaar gekoop

het. Dit is 'n wéreldwye

probleem. Ons ondervind ook

lang vertragings en tekorte in

die verskaffingsketting van
naverkope-onderdele, en

nogmaals vra ons dat julle

ernstig na julle minimum en

maksimum vlakke in dié

afdeling van julle besigheid sal kyk. Ons wil nie hé julle
moet onkant betrap word sonder voorraad nie
voorraadbestuur het 'n sleutelfokus geword, en dit sal
toeneem. Ons by Falcon moes dieselfde doen, anders
sou ons nie die aantal eenhede kon vervaardig het wat
vanjaar moontlik was nie. Indien jy enige probleme met
die lewering van implemente of onderdele ondervind,
kontak jou Streeksverkoopsbestuurder asseblief sonder
verwyl, en ons sal jou waar enigsins moontlik probeer
help.

Bo en benewens prysstygings en voorraadbeskik-
baarheid het ons ook te kampe met snel stygende
vervoerkoste, rentekoersstygings, en die verswakking/
onsekerheid van die rand, en wie weet wat die weer
hierdie komende seisoen gaan doen. Ons sal anders
moet reageer as die wyse waarop ons tot nou toe sake
gedoen het, en ons gaan sterk leiers benodig om na
vore te tree en te verseker dat ons in hierdie uitdagende
tye oorleef en gedy. Steven Covey sé 'n leier is die ou
wat in die hoogste boom klim, die hele situasie beskou
en dan skree: "Verkeerde oerwoud!"

En laastens: die sinergie tussen Partmaster, Falcon en
ons handelaars in die saamspan van ons kennis,
ondervinding, aksies en hulpbronne het daartoe gelei
dat ons almal 'n beduidende impak gemaak het op, en
bydrae gelewer het tot, die landboubedryf. Mag die
volgende 12 maande vir ons almal opwindend en
voorspoedig wees.

Vriendelike groete

Steve Thurtell
Besturende Direkteur

Ns. Onthou, maak nie saak hoeveel jy uit die verlede
leer nie, dit sal jou nooit alles vertel wat jy vir die huidige
moet weet nie.

FALCON

werk vir jou!




NAMPO 2008 - KIES FALCON!

Die Falcon-span het op die tema KIES FALCON vir Nampo 2008
besluit. Die gedagte was dat dit belangrik is om voortdurend die
bewustheid te skep van die voordele daarvan om 'n gevestigde
handelsmerk te kies wat verder strek as net die ooglopende
eienskappe van die individuele produkte.

In die huidige makro-ekonomiese omgewing bestaan daar 'n
neiging vir almal om te fokus op die negatiewe faktore wat 'n
impak op die landbou kan hé, soos stygende rentekoerse en hoér
brandstof- en kunsmispryse. Maar daar is ook positiewe faktore,
soos 'n groeiende vraag na landbouprodukte en die gevolglike
hoér voedselpryse. Vanjaar se uitdaging aan ons almal is om
positief te bly, om die glas as halfvol eerder as halfleeg te sien, en
om 'n sleutelrol te speel om boere te motiveer om Falcon-
implemente te koop.

In hierdie strawwer ekonomiese klimaat is dit waarskynliker dat
boere gaan opweeg of enige addisionele koste geregverdig sal
wees. Benut dus altyd die geleentheid om klante te herinner
hoekom "Falcon werk vir jou" waar is en hoekom dit voordelig is
om Falcon-produkte te koop. By Nampo het ons die volgende 17
redes ten toon gestel waarom dit verstandig is om Falcon te kies:

ons implemente is taai

ons implemente is gebou om te hou

ons implemente word plaaslik vervaardig
ons onderdele is geredelik beskikbaar

Die Falcon-span plaas die implemente op die skoustandplaas.

n Falcon Uniloader™ is gebruik om die Falcon-banier op te sit.

ons implemente is eenvoudig, veilig en diensbaar

ons implemente is ontwerp en getoets vir Suid-Afrikaanse
toestande

ons implemente bied uitstaande werkverrigting

ons implemente bied uitstekende waarde vir geld

ons het 'n uitgebreide reeks implemente vir verskillende
aanwendings

ons werk deur 'n netwerk gemagtigde Falcon-handelaars

ons is die leiers op die gebied van wentelsnyers

ons is vernuwend

ons ontwikkel implemente met unieke ontwerpe

ons bied voortreflike klantediens

Die Amazone ZA-M Superior Goue Strooier.




ons implemente word van
hoégehalte-materiale ver-
vaardig

ons implement-onderhouds-
koste is laag

ons het 23 jaar onder-
vinding in die veld.

Ons moet klante verseker en
gerusstel dat 'n grootse han-
delsmerk soos Falcon die
ekstra belegging werd is.
Falcon is die handelsnaam wat
“vir jou werk”!

En die Wenneris . . .

Om die 50ste bestaansjaar van die Amazone ZA-kunsmisstrooier
te vier, het Falcon en Landbouweekblad aan boere die
geleentheid gebied om 'n spesiale goudkleurige Amazone ZA-M
900 Strooier te wen wat op die Falcon-standplaas by Nampo
uitgestal is. Dit was maklik om in te skryf deelnemers moes
eenvoudig koepons wat in Landbouweekblad verskyn het, voltooi
en in die inskrywingsbokse op die Falcon- en Agrivaria-
standplase gooi.

Die wenner van die Amazone ZA-M Superior Goue Strooier met
die Sagte Ballistiese Stelsel (SBS), ter waarde van R50 000, was
mnr. Carl van Heerden van die plaas Rietfontein in die Fochville-
distrik. Mnr. Van Heerden boer tans met hoenders en vleisheeste
op 180 hektaar. Hy het voorheen met mielies geboer, maar plant
nou oulandsgras op daardie grond aan en sal die Amazone-
strooier daarvoor gebruik. Hy het vier inskrywings voltooi vanaf

UIT DIE VELD

Presisieboerdery met die Amazone ZA-M 1500 Tronic me

Vandag se kommersiéle boere besef die waarde van presisie-
boerdery, want dit beteken minder vermorsing van kunsmis en
saad en help sodoende om 'n maksimale oes en gevolglike wins
te verseker.

Een so 'n boer is Stefan Geldenhuys van “Farm Acres Park
Stone" in die Dannhauser-distrik. Stefan het 'n buurman se
Amazone ZA-M 1500 geleen om van sy saad te strooi en was so
beindruk met die gehalte van die strooiing, die maklike kalibrering
en hoe die implement werk dat hy Douglas Long van Farmtrac
Dundee gekontak het om sy eie te bestel.

Omdat Stefan presisiestrooiing wou hé, het hy besluit om te belé
in 'n Amazone ZA-M 1500 Tronic wat met die Amatron+ toegerus
is, en het die implement laat in 2007 in ontvangs geneem.

Stefan boer met mielies en koring en sal sy strooier gebruik om
die saad en kunsmis te strooi. Hy het onlangs ook met soja begin,
en gevolglik sal 1 000 hektaar gestrooi moet word. Die strooier

Van links: Carl van Heerden van Fochville saam met Ferdie Pieterse, Senwes-streeks-
bestuurder en Blackie Swart, Falcon-streeksverkoopsbestuurder, by die oorhandiging
van die Amazone ZA-M 900 Superior Goue Strooier ter waarde van R50 000.

die tyd dat hy die wedstryd die eerste keer geadverteer gesien
het en sé hy kon sy geluk nie glo nie!

t Amatron+

Amazone ZA-M 1500 Tronic met Amatron+ in die veld .

word deur 'n Case MXM155 4x4-trekker gesleep. Stefan kry die
sagteware van Farm Works sodat sy GPS met die Amatron+
kommunikeer.

